
Abstrak

Buku Figh al-Zakah telah dikarang oleh Yiasuf al-Qaradawr
dan terdiri daripada dua jilid. Buku ini sering dijadikan
rujukan oleh masyarakat dan para ilmuan dalam perkara-
perkara berkaitan zakat. Asnaf zakat (golongan yang
berhak menerima zakat) fi sabilillah (di jalan Allah) telah
ditafsirkan beliau sebagai jihad sepertimana maksud yang
disepakati oleh kebanyakan ulama. Namun, maksud jihad
vang digariskan beliau merupakan satu perluasan terhadap
makna jihad yang membawa sedikit perbezaan dari aspek
pelaksanaan  berbanding makna jihad yang telah
digariskan  oleh  kebanyakan ulama yang hanya
dikhususkan bagi tujuan jihad peperangan. Jadi kajian ini
bertujuan mengenalpasti dalil dan kaedah yang telah
digunakan beliau dalam melakukan perluasan terhadap
maksud jihad tersebut dan sejauhmana perluasan tersebut
dapat dilaksana. Kajian yang dijalankan oleh penulis
adalah berbentuk kajian perpustakaan. Setelah disoroti
pandangan beliau di dalam buku ini didapati perluasan
tersebut telah berpandukan dalil yang kuat daripada al-
Quran dan hadis serta konsep qiyas yang mengharuskan
perluasan tersebut. Perluasan maksud jihad ini meliputi
Jihad ketenteraan, fikiran, pendidikan, kemasyarakatan dan
sebagainya dengan memenuhi beberapa syarat utama bagi
dimasukkan di dalam jihad i sabiillah. Kajian
merumuskan — bahawa  perluasan  jihad ini  dapat
dilaksanakan di Malaysia dengan memenuhi syarat dan
kriteria yang telah ditetapkan.

! Hafizah bt. Alaidin, calon Sarjana di Jabatan Figh dan Usul, Akademi Pengajian
Islam, Universiti Malaya, Kuala Lumpur.

* Lugman b. Hj. Abdullah (Ph.D), Pensyarah Kanan Jabatan Figh dan Usul,
Akademi Pengajian Islam, Universiti Malaya, Kuala Lumpur.

Kata kunci: F7 Sabilillah, Jihad, Jihad fi Sabilillah, Ayat
al-Sadaqat

PENDAHULUAN

Para ulama telah berselisih pendapat tentang skop lafaz 44l Jus sk
dalam ayat al-sadagat (Surah al-Tawbah ayat 60) kepada beberapa
maksud. Antaranya bermaksud jihad, golongan perang, jemaah haji dan
umrah, penuntut ilmu serta perkara kebaikan dan kebajikan umum.
Menurut Yiisuf al-Qaradawi,’ perselisihan ini disebabkan terdapat dua
maksud #7 sabilillah (di jalan Allah) dalam konteks yang berbeza. Pertama,
dalam konteks makna dari segi bahasanya yang bermaksud umum iaitu
setiap amal ikhlas yang membawa kepada ketaatan dan tagarrub
(mendekatkan diri) kepada Allah S.W.T sehingga meliputi segala amal
kebaikan sama ada dilakukan secara individu atau kumpulan. Kedua,
dalam konteks makna pada kebiasaannya yang sering difahami apabila
disebut (iddg al-lafz) adalah bermaksud sebagai jihad.* Takrifan berbentuk
umum ini telah diberikan oleh beberapa ahli bahasa seperti Ibn
Mangziir,Ibn al-Athir, dan Fayriiz Abadi. Menurut mereka, setiap perkara
kebajikan dan kebaikan yang membawa ketaatan kepada Allah S.W.T
adalah termasuk dalam pengertian sabfillah (jalan Allah).” Namun,
kebanyakan ahli bahasa telah memperakui penggunaan kalimah sabill ah
ini adalah lebih banyak menjurus kepada maksud jihad.’ Disebabkan itu,
Jumhir ‘ulama’ (kebanyakan ulama) turut sepakat mentakrifkan Jaw 45 %

? Nama penuh beliau adalah Yisuf b. ‘Abdullah b. Yasuf b. Ali al-Qaradawi. Al-
Qaradawi adalah nama keluarganya yang diambil dari nama Daerah al-Qardah. Beliau
telah dilahirkan di Saft Turab, Mesir pada 9 September 1926. Lihat Akram Kassab
(2007), al-Manhaj al-Da’wr ‘Inda al-Qaradawi, al-Qahirah: Maktabah Wahbah, h. 23.
Buku Figh al-Zakah Dirasah Muqgdranah li Ahkamiha wa Falsafatiha fi Daw’ al-Quran
wa al-Sunnah karangan beliau ini terdiri daripada dua jilid dengan menggunakan empat
asas utama iaitu al-Quran, sunnah Nabi S.A.W, sunnah al-Khulafa’ al-Rashidm dan
pandangan-pandangan figaha’ sebagai manhaj penulisan buku ini. Di dalam buku ini,
beliau mentarjih (menguatkan) pandangannya dalam beberapa perkara zakat termasuk
mentarjih maksud £ sabifillah dalam ayat al-sadaqat.

* Yasuf al-Qaradawi (2009), Figh al-Zakah, j. 2, Dimashq: Dar al-Risdlah al-
‘Alamiyyah, h. 109.

> Tbn Manzir (1956), Lisan al-‘Arab, j. 35, t.tp.: Dar Bayriit, h. 320, Ibn al-Athir
(1963), al-Nihayah fi Gharib al-Hadith wa al-Athar, j. 2, al-Qahirah: Maktabah al-
Islamiyyah, h. 338-339 dan Fayriiz Abadi (t.t), al-Qamus al-Muhit, j.3, al-Qahirah:
Mua’ssasah al-Halabi, h. 392.

® Ibn Manzir (1956), op.cit, h. 320, Ibn al-Athir (1963), op.cit, h. 338-339,
Fayriiz Abadi (t.t), op.cit., h. 392, Muhammad al-*Adnani (1986), Mu jam al-Aghlat al-
Lughawiyyah al-Mu’asarah, t.tp.: Maktabah Lubnan, h. 297 dan Ibrahim Mustafa et al.
(1972), al-Mu’jam al-Wasi1t, j. 1, Turki: al-Maktabah al-Islamiyyah, h. 415.

¢ 4 di dalam ayat al-sadaqat sebagai jihad pada jalan Allah yang
dikhususkan bahagiannya kepada golongan yang berperang (al-ghuzah).”
Persepakatan pada makna jihad yang dipilih oleh jumhiar ‘ulama’ ini telah
dijadikan asas oleh Yiisuf al-Qaradawi dalam mengutarakan pandangan
beliau berkaitan asndf i sabilillah pada zaman ini.

ASNAF ZAKAT DALAM ISLAM

Pensyariatan pengagihan zakat di dalam Islam telah termaktub dalam al-
Quran secara jelas menerusi ayat al-sadaqat atau ayat masarif al-zakah.
Firman Allah S.W.T:

(Al-Tawbah 9:60)
Sesungguhnya sedekah-sedekah (zakat) itu hanyalah untuk
orang-orang fakir, dan orang-orang miskin, dan amil-amil
vang menguruskannya, dan orang-orang muallaf yang
dijinakkan hatinya, dan untuk hamba-hamba yang hendak
memerdekakan dirinya, dan orang-orang yang berhutang,
dan untuk (dibelanjakan pada) jalan Allah, dan orang-
orang musafir (vang keputusan) dalam
perjalanan.(Ketetapan hukum yang demikian itu ialah)
sebagai satu ketetapan (vang datangnya) dari Allah, dan
(ingatlah) Allah Maha Mengetahui, lagi Maha Bijaksana.

Surah al-Tawbah ayat 60 di atas telah menjelaskan hanya lapan
golongan asndf yang disebut sahaja yang berhak menerima habuan zakat.
Pembatasan bagi lapan golongan ini difahami daripada kalimah () yang
berada di awal ayat tersebut sebagai adat al-hasr (kata pembatas) bagi

7 Al-Nawawi (t.t), al-Majmi’ Sharh al-Muhadhab, j. 6, Misr: Matba’ah al-Imam,
h. 125, Ibn al-Hummam (1995), Sharh Fath al-Qads, j. 2, Bayrit: Dar al-Kutub al-
‘[lmiyyah, h. 264, Ibn Rushd (1981), Bidayah al-Mujtahid wa Nihdyah al-Mugtasid, j.
1,Misr: Mustafa al-Babi al-Halabi, h. 277, al-Mardawi (1998), al-Insaffi Ma rifah al-
R&jih min al-Khilaf ‘ala Madhhab al-Imam Ahmad b. Hanbal, j. 3, Bayrit: Dar Thya’ al-
Turath al-*Arabi, h.167.

menafikan selainnya.® Kerana itu, para ulama telah bersepakat
menetapkan pengagihan harta zakat tidak boleh dilakukan kepada selain
daripada lapan asndf tersebut atau bagi tujuan-tujuan yang lain.’

KONSEP FI SABILILLAH PADA PANDANGAN YUSUF AL-
QARADAWLI.

Dalam menghuraikan maksud f7 sabilillah (di jalan Allah) dalam ayat al-
sadaqat ini, pandangan Yisuf al-Qaradawi dilihat paling hampir dengan
konsep f7 sabilillah yang telah difahami oleh jumhir ‘ulama’ dan telah
dijadikan asas pada pandangannya. Konsep f7 sabiillah pada pandangan
beliau telah difahami melalui beberapa kaedah berikut:

1. Mentafsirkan f7sabilillah dengan makna jihad.

F1 sabilillah dalam ayat al-sadaqat telah ditafsirkan beliau sebagai jihad
sepertimana makna yang telah disepakati oleh jumhir ‘ulama’. Jumhir
‘ulama’ telah mentakrifkan § &) Jaw 45 % di dalam ayat tersebut sebagai
jihad pada jalan Allah dengan berpandukan beberapa hujah dan dalil. Oleh
itu pandangan beliau dilihat tidak keluar dari persepakatan ini pada
asasnya.

Maksud jihad yang dipilih beliau ini telah berpandukan beberapa
hujah berikut:

a) Dalil daripada al-Quran

Menurut jumhilr ‘ulama’, f1 sabilillah yang diertikan sebagai jihad adalah
berpandukan kalimah f7 sabilillah yang terdapat di dalam al-Quran yang
sering menjelaskan perbuatan jihad diikuti dengan lafaz sabilillah (jalan
Allah)."” Manakala Yasuf al-Qaradawi dalam perkara ini melihat maksud

¥ Al-Shawkani (2013), Fath al-Qadir, j.1, al-Qahirah: Dar al-Ghad al-Jadid, h.
745.

? Tbrahim al-Bajiiri (t.t), Hashiah al-Bajiri, dicetak bersama Ibn Qasim al-Ghazi,
Matan Abi Shuja’, j. 1, Misr: ‘Isa al-Babi al-Halabi, h. 282, Muhammad b. Ahmad al-
Sharbini (1940), al-Igna’ f1 Hill Alfaz AbrShuja’, j. 1, Misr: Mustafa al-Babi al-Halabi, h.
212.

1 Al-Sharbini (t.t), Mughni al-Muftj ila Ma rifah Muta’ani al-Faz al-Minh, . 3,
Riyad: al-Maktabah al-Islamiyyah, h. 111, al-Nawawi (t.t), op.cit., h. 226, Ibn Qudamah
(1992), al-Mughni, j.9, al-Qahirah: Hajr Li al-Tiba’ah wa al-Nashr, h.326, al-Baji
(1999), al-Muntaga Sharh Muwatta’ Malik, j.3, Bayrit: Dar al-Kutub al-’Ilmiyyah, h.
240.

khusus f7 sabilillah yang terdapat di dalam al-Quran sebagai jihad adalah

melalui penyebutan kalimah f7 sabiillah bersama beberapa kata kerja

seperti jahada (berjihad), gatala (berperang) atau selepas ayat yang

menerangkan berkaitan peperangan. Makna khusus ini turut dikenalpasti

oleh beliau melalui lafaz fisabilillah yang disertai dengan kata kerja anfaga

(infag). Dalam keadaan ini, beliau menjelaskan f7 sabillah memberi dua

maksud:

i. Maksud umum sepertimana maksud pada bahasanya seperti makna f7
sabilillah dalam surah al-Baqarah ayat 261.

ii. Maksud khusus iaitu jihad menolong agama dan memerangi musuh
Allah sehingga tertegak kalimahNya seperti lafaz f7 sabiillah dalam
surah al-Baqarah ayat 195.

Pada pandangan Yisuf al-Qaradawi, kalimah f7 sabfillah yang
terdapat di dalam ayat al-sadagat turut membawa maksud infag
(pemberian) yang membawa kepada maksud umum dan khusus walaupun
kalimah anfaga tidak disebut secara sarih (jelas).! Namun menurutnya,
memahami f7 sabiillah dengan maksud yang umum akan membuka
kepada kepelbagaian amal dan usaha yang tidak lagi terbatas pada sasaran
zakat dan akan menafikan pembatasan asndf zakat yang lapan
sebagaimana yang telah ditentukan secara jelas dalam al-Quran dan
hadis.”” Tambahan pula, makna yang diterima ini turut melibatkan
pemberian kepada golongan fakir, miskin dan baki asnaf yang lain yang
akan menyebabkan tiada lagi perbezaan antara asnaf zakat kerana
pemberian kepada golongan-golongan ini turut termasuk dalam perkara
kebaikan dan ketaatan. Perkara tersebut secara langsung akan
menyebabkan berlakunya pengulangan pada firman Allah S.W.T yang
sudah pastinya memberi makna yang khusus bagi membezakannya dengan
baki asndf yang lain." Justeru, menurutnya adalah tidak tepat sekiranya f7
sabilillah difahami dengan maksud yang umum didalam ayat al-sadaqat

ini.'*

b) Dalil daripada hadis

Maksud jihad yang telah dipilih oleh beliau ini turut berpandukan hadis
yang diriwayatkan oleh Abii Sa’id al-Khudri sebagaimana ianya menjadi
sandaran hujah oleh jumhir ‘ulama’. Hadis ini menjelaskan bahawa

" Yiasuf al-Qaradawi (2009), op.cit., h.131.
12 .
Ibid.
" Ibid., h. 131-132.
" Ibid.

terdapat lima golongan kaya yang berhak ke atas harta zakat. Al-ghir
(orang yang berperang) adalah salah satu golongan yang telah ditentukan
haknya. Menurut Imam al-Nawawi, tidak terdapat bahagian dalam asndf
lapan yang diberikan di bawah nama al-ghZs melainkan ianya diberikan
dari saham /7 sabdillah."*Sabda Nabi S.A.W:

c@ﬁ&g&éﬁcgﬁ)\&é;@ Z“;\M.«.;’ V'/ \& c&gﬁiﬁd\ﬂ;‘}!

Zakat tidak halal bagi orang kaya kecuali untuk lima
golongan: Orang yang berperang di jalan Allah, amil,
orang yang berhutang, orang yang membeli zakat dengan
hartanya atau yang mempunyai jiran yang miskin
kemudian diberikan zakat kepadanya lalu dihadiahkannya
kepada orang kaya.'®

Terdapat beberapa hadis lain yang turut dijadikan hujah oleh
beliau terhadap makna jihad ini. Antaranya hadis Nabi S.A.W:

s B0 by iy AL Ol ol Joo o L oo 05

AN B3 w4335 959 45
Barangsiapa mewakafkan seekor kuda di jalan Allah
kerana beriman dengan Allah dan membenarkan janjiNya,

maka kenyangnya kerana makan dan minum, tahinya dan
air kencingnya dalam timbangannya pada hari akhirat."’

Nabi S.A.W juga bersabda:
L Ug G 50 s By 5 Lo o Ba

. .

1> Al-Nawawi (t.t), op.cit., h. 125.

'® Abii Dawud Sulayman b. al-Ash’ath al-Sajastani (t.t), Sunan Abii Dawud, Kitab
al-Zakah, Bab Man Yajiku lah Akhdhu al-Sadagah wa huwa Ghaniyy, hadith sahih, no.
h. 1635, Riyad: Maktabah al-Ma’arif li al-Nashr wa al-Tawzi’, h. 284, Abii ‘Abd Allah
Muhammad b. Yazid al-Qazwini (t.t), Sunan Ibnu M3jah, Kitab al-Zakah, Bab Man
Tahillu lah al-Sadagah, hadith sahih, no. h. 1841, Riyad: Maktabah al-Ma’arif lil Nashr
wa al-Tawzi’, h. 320.

7 Ab ‘Abdullah Muhammad b. Isma’il al-Bukhari (1403 H), al-Jami’ al-Sahih,
Kitab al-Jihad wa al-Siyar, Bab man Ihtabasa Farsa f1 Sabilillah, no. h. 2853, j. 2, al-
Qahirah: al-Matba’ah al-Salafiyyah, h. 319.

Sesungguhnya berangkat ke jalan Allah di waktu pagi dan
siang hari lebih baik daripada dunia dan seisinya.'®

Dalam hadis yang sahih juga, ‘Umar bin al-Khattab r.h. berkata :

i 3 5V kY U €T g
Aku membawa (memberi tungganggan) di atas kuda pada
jalan Allah, lalu aku mendapati kuda itu dijual. Aku
bertanya kepada Nabi S.AW.: Apakah aku boleh
membelinya? Maka beliau S.A.W. bersabda: Janganlah
engkau membelinya dan jangan mengambil kembali
sedekahmu."’

Menurut Yiasuf al-Qaradawi, kalimah-kalimah f7 sabiillah yang
terdapat dalam hadis-hadis di atas bermaksud sebagai jihad dan tidak
diertikan dengan maksud-maksud selainnya.”’ Hasil penelitiannya dalam
perkara di atas, beliau berpandangan bukti-bukti yang terdapat di dalam
hadis-hadis ini cukup bagi memperkuatkan makna f7 sabilillah di dalam
ayat al-sadaqat sebagai jihad seperti mana pandangan jumhir ‘ulama’ dan
ianya tidak difahami sepertimana makna asal pada bahasanya yang
bersifat umum.?’

2. Memperluaskan maksud jihad.

Yiisuf al-Qaradawi dalam perkara ini dilihat telah memperluaskan maksud
jihad yang telah dipilihnya bersesuaian dengan pandangan jumhar
‘ulama’. Namun jumhir ‘ulama’ telah mentakrifkan f7 sabilillah sebagai
jihad pada jalan Allah yang dikhususkan bahagiannya kepada golongan
perang dan hanya memperluaskannya bagi keperluan dan kepentingan

"8 Abii ‘Abdullah Muhammad b. Isma’il al-Bukhari (1403 H), op.cit., Kitab al-
Jihad wa al-Siyar, Bab al-Ghadwah wa al-Rawhah f1 Sabilillah wa Qabagawsi Ahadikum
fi al-Jannah, no. h. 2792, h. 304, Muslim b. al-Hajjaj al-Qushayri (1991), Sahih Muslim,
Kitab al-Imarah, Bab Fadl al-Ghadwah wa al- Rawhah f7 Sabiillah, no. h. 1880, j. 3,
Bayrtt: Dar al-Kutub al-‘Ilmiyyah,h. 1499.

' Abti ‘Abdullah Muhammad b. Isma’il al-Bukhari (1403 H), op.cit., Kitab al-
Jihadwa al-Siyar, Bab al-Ja’ail wa al-Humlan {7 al-Sabil, no. h. 2970, h. 351, Muslim b.
al-Hajjaj al-Qushayri (1991), op.cit., Kitab al-Hibbat, Bab Karahah Shira’ al-Insan Ma
Tusaddiqu bih, no. h. 1620, h. 1239.

Y asuf al-Qaradawi (2009), op.cit., h.132.

*!Ibid.

jihad® seperti pembelian senjata dan kenderaan perang termasuk segala
keperluan dan perlengkapan untuk mengelak daripada serbuan musuh
seperti pembinaan benteng, tembok dan pembuatan kapal perang.”
Menurut mereka, bahagian ini tidak diberikan kepada perkara-perkara
kebaikan atau kepentingan umum sepertimana makna pada bahasanya
seperti pembinaan masjid, jalan raya, sekolah, pusat Islam, mengkafankan
mayat dan sebagainya kerana amal tersebut tidak termasuk dalam asndf
lapan yang ditentukan syarak®* serta tidak bersifat pemilikan.”

Manakala menurut Yasuf al-Qaradawi, maksud jihad tersebut
tidak lagi harus dipersempitkan hanya pada jihad ketenteraan dan
peperangan sahaja seperti yang telah dikhususkan oleh jumhiar ‘ulama’.
Sebaliknya, beliau melihat adanya keperluan untuk meluaskan konsep
jihad kepada beberapa bentuk dan jenis perjuangan Islam yang lain. Ini
kerana jihad di dalam Islam tidaklah terbatas pada konfrontasi bersenjata
dan peperangan sahaja kerana terdapat hadis Nabi S.A.W yang
menunjukkan amal jihad turut diinterpretasikan kepada beberapa maksud
selainnya”® sepertl sabda Nabi S.A.W:

dy)\)a-w\z).adu\fY\ CHE A A B oS e b
i e GIE ) F osh Oyl wny 05040 uw

*Dalam perkara ini, sebahagian besar ulama Hanafi sahaja yang mengkhususkan
bahagian jihad f7 sabilillah hanya diberikan kepada golongan perang, tidak digunakan
untuk keperluan jihad dan segala kepentingannya kerana mereka telah mensyaratkan sifat
pemilikan sebagai salah satu rukun dalam pengagihan zakat. Lihat Ibn ‘Abidin (1992),
Hashiah Rad al-Mukhtar, dicetak bersama al-Durr al-Mukhtar: Sharh Tanwiral-Absar, j.
2, Bayrtt: Dar al-Fikr, h. 343.

» Al-Mawardi (1973), Alkam al-Sultaniyyah, Misr: Mustafa al-Babi al-Halabi, h
123, al-Buhiiti (2005), Sharh Muntaha al-Irada, j. 1, Bayrit: Dar al-Kutub al-‘Tlmiyyah,
h. 557, Ibn Muflih (1997), al-Fur@’, j. 2, Bayrit: Dar al-Kutub al-‘Ilmiyyah, h. 471, al-
Dasiiqi (t.t), Hashiah al-Dasiiqi dicetak bersama Ahmad al-Dardir, Sharh al-Kabir, j. 1,
Misr: Mustafa al-Babi al-Halabi, h. 492 dan Ahmad b. Idris al-Qirafi (1994), al-
Dhakhiah, j. 3, Bayrit: Dar al-Gharb al-Islamiyyah, h. 148.

* Ahmad al-Dardir (1989), Sharh al-Saghi ‘ald Aqrdb al-Masdlik, j. 1, ttp.:
Maktabah al-‘Asriyyah, h. 664, Malik b. Anas (t.t), al-Mudawwanah al-Kubra, j.1,
Bayriit: Dar Sadir, h. 299-300, al-Buhiiti (2005), op.cit., h. 552, Ibn Qudamah (1992) ),
op.cit., j.4, h. 125 dan Wahbah al-Zuhayli (1984), al-Figh al-Islami wa Adillatuh, j. 2,
Dimashq: Dar al-Fikr, h. 875.

*Tbn ‘Abidin (1992), op.cit., Ton al-Hummam (1995), op.cit., h. 267-268.

*Yasuf al-Qaradawi (2009), op.cit., h.134.

Tidak ada seorang nabi pun yang diutuskan oleh Allah
sebelum aku kecuali ada mempunyai para pengikut dan
para sahabat yang menerima sunnahnya dan mentaati
suruhannya. Mereka kemudian akan digantikan dengan
para pengganti yang memperkatakan apa yang mereka
tidak buat dan melakukan apa yang tidak disuruh. Maka
sesiapa berjihad (menghadapi) dengan tangannya dia
seorang mukmin, sesiapa yang berjihad (menghadapi)
mereka dengan lidahnya dia seorang mukmin, sesiapa yang
berjihad (menghadapi) mereka dengan hatinya dia seorang
mukmin. Kurang daripada itu tidak ada iman walaupun
sebesar biji sawi.”’

Dalam hadis yang lain, Nabi S.A.W juga bersabda:
Ll 1Sl SRl G wals
Berjihadlah kamu menentang orang musyrikin dengan
harta kamu, diri kamu dan lidah kamu.®®

Perluasan terhadap konsep jihad ini bagi diaplikasikan pada makna
f1 sabilillah di dalam ayat al-sadaqat juga berdasarkan beberapa alasan
berikut:*’

a. Jihad boleh berlaku melalui tulisan dan ucapan seperti mana ia boleh
berlaku melalui pisau dan pedang.

b. Jihad juga boleh berlaku dalam bidang pemikiran, pendidikan, sosial,
ekonomi, dan politik seperti mana dalam bidang ketenteraan.

c. Membela agama Islam dan syariatnya pada suatu keadaan dapat
direalisasikan melalui peperangan, manakala pada satu keadaan yang
lain (seperti zaman ini) usaha tersebut lebih penting dan lebih berkesan
untuk dilaksana melalui peperangan menerusi fikiran dan jiwa
berbanding kekuatan dan peperangan.

*"Muslim b. al-Hajjaj al- Qushayn (1991), op.cit., Kitab al-Iman, Bab Bayan Kawn
al-Nahy ‘an al-Munkar min al-lman, wa ‘an al-Iman Yazid wa Yanqus,, no. h. 50, j. 1, h.
69.

* Abii Dawud Sulayman b. al-Ash’ath al-Sajastani (t.t), op.cit., Kitab al-Jihad,
Bab KarahiyyahTarku al-Ghazwhadith sahih, no. h. 2504, h.440, Abii‘Abd Rahman
Ahmad b. Shw’ayb b. ‘Ali (t.t), Sunan al-Nasai, Kitab al-Jihad, Bab Wujib al-Jihad,
hadith sahih, no. h. 3096, Riyad: Maktabah al-Ma’arif li al-Nashr wa al-Tawzi’, h. 477.

¥ Yasuf al-Qaradawi (2009), op.cit., h.133, 135.

d. Gerakan fikiran dan budaya yang menyesatkan lebih berbahaya dan
lebih jauh kesannya di zaman ini.

Perluasan terhadap maksud jihad sebagaimana yang ditafsirkan ini
melibatkan bentuk perjuangan Islam yang lebih luas bersesuaian dengan
kehendak zaman dapat difahami dengan lebih jelas melalui analogi yang
telah dikemukakan beliau. Menurutnya, fugaha’(ulama’ figh) terdahulu
telah membataskan saham f7 sabiillah hanya bagi persiapan golongan
perang, pengawal perbatasan serta penyediaan perlengkapan dan
keperluan jihad mereka seperti kuda, baju perang dan senjata. Pada zaman
ini golongan perang dan pengawal perbatasan tersebut terdapat dalam rupa
bentuk yang berbeza. Golongan perang tersebut merupakan golongan yang
berperang dengan menggunakan akal dan hatinya untuk mengajarkan
Islam dan mendakwahkan Islam. Mereka ini juga merupakan pengawal
yang telah mengerahkan seluruh tenaga, ucapan dan tulisan untuk
mempertahankan akidah dan syariat Islam.*

3. Aplikasi giyas (menyamakan).

Maksud f7 sabiillah yang difahami Yisuf al-Qaradawi juga berdasarkan
pengaplikasian konsep giyas. Beliau melihat jihad yang dikhususkan oleh
Jjumhir ‘ulama’ kepada bentuk peperangan ini dipersamakan dengan
segala amal jihad dalam pelbagai bentuk kerana kedua-duanya
mempunyai ‘illah (sebab) yang sama iaitu bagi membela dan
mempertahankan ~ Islam.>’  Konsep ini relevan diaplikasikan
memandangkan kekerapan penggunaannya di kalangan fugqaha’ sehingga
dapat memasukkan banyak perkara dalam bab zakat. Kewajaran terhadap
pengaplikasian ini turut dikaitkan beliau dengan beberapa contoh
penggunaan giyds yang telah diaplikasikan oleh fugaha’ seperti: >

a. Persamaan antara amil zakat dengan golongan yang bekerja demi
kemaslahatan umat Islam. Perkara ini telah diharuskan oleh
sebahagian fugaha’ berdasarkan konsep giyas. Dalam perkara ini Ibn
Rushd telah menyatakan bahawa golongan yang mengharuskan
demikian telah membenarkan pemberian zakat kepada para hakim dan
golongan yang bekerja bagi manfaat umum umat Islam.

b. Persamaan antara ibn al-sabil (musafir) dengan setiap orang yang jauh
dari hartanya dan tidak berupaya memperolehinya sekalipun ia
memiliki harta di negeri asalnya. Ini kerana perkara yang menjadi
ukuran adalah sifat memerlukan dan sifat tersebut telah pun terdapat

bid,. h. 133-134.
*'bid,. h. 135.
2Ibid,. h. 134-135.

pada keadaan tersebut. Perkara ini telah diharuskan oleh sebahagian
ulama Hanafi berdasarkan konsep giyas.

Berdasarkan penggunaan konsep giyds ini juga,Yiisuf al-Qaradawi
telah cenderung untuk meluaskan maksud jihad yang difahami oleh
Jjumhir ‘ulama’ sebagai peperangan meliputi jihad di lapangan
ketenteraan, fikiran, pendidikan, kemasyarakatan dan sebagainya
disebabkan kewujudan persamaan pada ‘illahnya.”

Konsep f7sabilillah yang telah digariskan beliau ini telah diaplikasi
dalam setiap perkara yang diputuskan beliau berkaitan asndf f1 sabilillh.
Pengaplikasian pandangan yang konsisten ini dapat dikenalpasti melalui
jawapan yang diberikannya apabila ditanya berkaitan makna sebenar f7
sabilillah dalam ayat al-sadagat dan adakah bahagian asndf ini boleh
diberikan kepada masjid, mengkafankan mayat dan amal kebaikan yang
lain.** Menjawab persoalan tersebut, beliau telah menguatkan bahawa
maksud f7 sabiillah dalam ayat al-sadagdt adalah bermaksud jihad
sepertimana maksud yang diberikan jumhir ‘ulama’ dengan dilakukan
sedikit perluasan pada maksud tersebut. Beliau menjelaskan bahawa jihad
dan perjuangan Islam pada zaman ini boleh berlaku dalam pelbagai
perkara selagi mana ia menepati syarat dan kriteria jihad fi sabilillah
(berjihad di jalan Allah). Tambahan pula peperangan dari sudut mental
dan fikiran itulah yang dilihat beliau lebih berbahaya dan lebih besar
kesannya ketika ini berbanding jihad peperangan. Beliau turut
memperkuatkan bahawa adalah tidak tepat sekiranya f7 sabillah dalam
ayat al-sadaqat difahami dengan maksud yang umum sehingga meliputi
segala perkara ketaatan dan kebaikan.>

Konsep f7 sabilillah yang dikemukakan oleh Yiisuf al-Qaradawi ini
turut didokong oleh beberapa ulama kontemporari lain seperti ‘Abdullah

33 Persamaan ‘illah tersebut adalah sebab pemberian zakat kepada perkara-perkara
jihad dalam pelbagai lapangan tersebut mempunyai sebab yang sama dengan pemberian
zakat yang diberikan kepada golongan perang sepertimana disepakati oleh kebanyakan
ulama iaitu kedua-duanya bertujuan membela dan mempertahankan Islam .

*Yasuf al-Qaradawi (1981), Hady al-Islam Fatawa Mu asirah, j. 1, ttp.: Dar
Afaq al-Ghad, h. 253.

*Ibid,. h. 253-255.

Nasih ‘Ulwan,*® Muhammad Shawqi al-Fanjari*’ dan ‘Abdul Karim
Zaydan.™

BENTUK JIHAD FI SABILILLAH MENURUT YUSUF AL-
QARADAWLI.

Di bawah konsep f7 sabilillah yang digariskan Yisuf al-Qaradawi ini,
terdapat beberapa perbuatan dan perjuangan Islam yang dapat diiktiraf
sebagai jihad f1 sabilillah (berjihad di jalan Allah) di zaman ini. Perkara
utama yang digariskan beliau bagi mengiktiraf sesuatu usaha dan amal
tersebut sebagai jihad fi sabilillah adalah berdasarkan usaha yang
bersungguh-sungguh untuk mengembalikan ajaran Islam yang sebenar dan
menjadikannya panduan dalam seluruh aspek kehidupan manusia.*’
Berdasarkan perkara tersebut, beliau telah mengenalpasti beberapa usaha
dan amal jihad f1 sabilillah yang boleh dibiaya dari saham f7 sabilillah.
Antaranya:

1. Usaha membebaskan negara Islam dari cengkaman dan kekuasaan
golongan kafir.

Usaha ini dilihat oleh beliau sebagai antara usaha yang terpenting untuk
dikaitkan dengan makna jihad pada zaman ini kerana usaha ini dilakukan
bertujuan mengembalikan hukum Islam yang telah digantikan oleh
golongan kuffar dengan hukum mereka. Menurutnya, apabila salah satu
bahagian negara Islam diserang, maka golongan kuffar ini wajib diperangi
oleh penduduk di kawasan paling terdekat sehingga menjadi
tanggungjawab keseluruhan umat Islam. Peperangan yang berlaku atas
tujuan ini dikira sebagai jihad f1 sabilillah yang wajib dibantu dan
diberikan bahagian zakat. Dalam hal ini beliau turut menyenaraikan
beberapa wilayah Islam yang memerlukan kepada pembebasan dari
cengkaman golongan kafir dan menolak hukum-hukum mereka seperti
Palestin, Kashmir dan beberapa lagi wilayah Islam yang lain.*’

3%<Abdullah Nasih ‘Ulwan (1986), Ahkam al-Zakah ‘ald Dawi al-Madhahib al-
Arba’ah, al-Qahirah: Dar al-Salam, h. 65 & 69.

*"Muhammad Shawqi al-Fanjari (1990), al-Islam wa al-Daman al-Ijtima’i, Misr:
al-Hay’ah al-Misriyyah al-‘Ammah li al-Kutub, h. 80.

*<Abdul Karim Zaydan (t.t), al-Mufassal fi Ahkam al-Mar’ah wa al-Bayt al-
Muslim fi al-Shari’ah al-Islamiyyah, j. 1, t.tp.: Mua’ssasah al-Risalah, h. 440.

*Yasuf al-Qaradawi (2009), op.cit., h.143.

“Ibid,. h. 137-138.

2. Usaha mengembalikan hukum Islam.

Usaha ini dilihat beliau antara usaha yang amat tepat untuk dibiayai dari
saham f7 sabilillah pada ketika ini. Bentuk jihad fi sabiillah yang
digariskan beliau ini adalah merujuk kepada pandangan yang diberikan
oleh Rashid Rida di dalam kitab Tafs# al-Manar. Melalui kitab tersebut,
Rashid Rida telah menyebutkan bahawa perlunya menetapkan satu sasaran
dari bahagian =zakat f7 sabiillah bagi usaha dan amal untuk
mengembalikan hukum Islam kerana hal ini adalah lebih penting daripada
jihad kerana memelihara hukum Islam dari serangan orang kafir ketika
mana hukum Islam sudah ada. Begitu juga ada disebutkan oleh Rashid
Rida bahawa perlunya menetapkan beberapa sasaran lain dalam bahagian
f1 sabilillah bagi usaha yang bertujuan mendakwahkan Islam dan
mempertahankannya sama ada melalui lisan dan tulisan sekiranya usaha
mempertahankan Islam melalui pedang dan peperangan sukar dilaksana.*'
Perkara yang disampaikan oleh Rashid Rida ini dilihat oleh Yisuf al-
Qaradawi sebagai suatu pemahaman yang mendalam dan halus untuk
kepentingan Islam dan kehidupan keseluruhannya.*?

3. Jihad dalam lapangan pendidikan, kebudayaan dan penerbitan.

Perjuangan Islam dalam tiga lapangan ini telah dikenalpasti beliau sebagai
suatu usaha dan perbuatan jihad yang lebih utama untuk dibiaya pada
ketika ini setelah bahagian f7 sabilillah bagi biaya keperluan dan
kepentingan pertahanan negara dan ketenteraan telah ditanggung
sepenuhnya oleh kerajaan melalui harta umum negara.* Menyedari akan
kepelbagaian amal dalam lapangan-lapangan jihad ini, beliau sentiasa
mengingatkan agar perluasan konsep jihad yang digagasnya ini sentiasa
memenuhi syarat dan kriteria yang telah ditetapkan agar dapat
dikategorikannya sebagai jihad f1 sabilillah dan boleh dibantu dari harta
zakat.

4. Mendirikan pusat Islam.

Pusat ini dijadikan sebagai sebuah badan yang bertanggungjawab
mendakwahkan ajaran Islam yang sebenar serta menyampaikan ajarannya
kepada orang bukan Islam di seluruh daerah dan negara. Keperluan
kepada usaha ini disebabkan keadaan dunia ketika ini yang penuh dengan
pelbagai agama dan aliran.*

*'Rashid Rida (t.t), Tafsi al-Manar, j.10, al-Qahirah: Maktabah al-Qahirah, h. 598
2yiisuf al-Qaradawi (2009), op.cit., h. 142

“Ibid,.h. 144.

*Ibid.

5. Menubuhkan pusat-pusat Islam di negeri-negeri Islam.

Penubuhan ini bertujuan mendidik remaja-remaja Islam agar pandangan
dan fikiran mereka adalah fikrah Islam yang sebenar. Termasuk di
dalamnya usaha melindungi akidah mereka daripada pengaruh ateisme,
penyelewengan fikiran, keruntuhan akhlak serta mempersiapkan mereka
sebagai kader-kader pembela Islam bagi menghadapi musuh-musuhnya.*

6. Menerbitkan majalah dan risalah Islam.

Majalah dan risalah Islam ini haruslah ditulis oleh ahlinya yang jujur dan
tidak mudah terpengaruh sebagai menandingi risalah yang isi
kandungannya merosak dan menyesatkan, mengadakan pembohongan
serta memuatkan percakapan golongan yang berdusta dan samar dalam
menyampaikan Islam. Usaha ini dilihat beliau sebagai salah satu
perbuatan jihad fi sabilillah dengan tujuan meninggikan kalimah Allah
S.W.T.*

7. Mengumpulkan para pemuda Islam untuk berdakwah.

Pemuda-pemuda Islam yang kuat, amanah dan ikhlas boleh dilatih untuk
berkhidmat di lapangan-lapangan yang telah disebutkan di atas dan
melaksanakannya dengan penuh kerajinan, perhitungan dan kecintaan
untuk berkhidmat untuk agama agar dapat menyangkal tipu daya musuh
dan menentang penyebaran fahaman dan isme-isme yang menyesatkan
supaya akidah Islam tetap terjaga dan terpelihara.”’

8. Membantu pendakwah-pendakwah yang menyampaikan ajaran Islam
yang sebenar.

Golongan ini harus dibantu ketika mana mereka menghadapi tentangan
dan serangan daripada musuh-musuh Islam sama ada serangan dari dalam
mahupun luar.*

9. Menyebarkan buku-buku tentang ajaran Islam yang sebenar disamping
buku-buku yang membentangkan berkenaan kebatilan pihak musuh
Islam.*

BIbid.

“Ibid . h. 144-145.
YIbid.

BIbid.

“Ibid,. h. 145.

Walaubagaimanapun, bentuk-bentuk jihad f7 sabilillah yang dilaksana di

bawah perluasan konsep jihad ini haruslah terlebih dahulu menepati syarat

dan kriteria yang ditetapkan. Syarat utama yang telah digariskan oleh

Yisuf al-Qaradawi bagi setiap perbuatan jihad yang ingin dimasukkan di

bawah pengertian f7 sabiillah haruslah setiap usaha yang bertujuan

membela dan meninggikan Islam di muka bumi ini. Setiap perbuatan jihad

yang memiliki tujuan tersebut termasuk dalam pengertian f7 sabiillah

walau dengan apa cara dan kaedah yang dilakukan.’® Di samping syarat

utama tersebut, beliau turut menetapkan beberapa kriteria lain iaitu:

a. Perbuatan tersebut adalah dalam kategori jihad Islam yang sebenar dan
sesuai dengan ajaran Islam yang sebenar.

b. Perbuatan yang tidak dicampuri unsur-unsur kesukuan dan kebangsaan.

c. Fahaman terhadap ajaran Islam yang sebenar, tidak dicampuri dengan
fahaman luar.

d. Tidak bermaksud untuk kepentingan peribadi, kedudukan, negara atau
fahaman yang dianuti.

e. Haruslah menjadikan Islam sebagai asas, sumber, tujuan, arah tuju dan
peraturan dalam setiap amal yang dilakukan.

Syarat dan kriteria yang digariskan ini adalah penentu yang
membezakannya antara jihad pada jalan Allah dengan jihad berbentuk
duniawi dan adat. Jihad f1 sabilillah sahaja yang layak dibantu dari harta
zakat kerana Islam hanya akan mengiktiraf perbuatan jihad dan
peperangan sebagai suatu ibadah dan tagarrub yang utama kepada Allah
apabila keduanya dilaksana dengan tujuan membela dan mempertahankan
Islam.” Di bawah perkara ini, lahir konsep daripadaYasuf al-Qaradawi
bahawa tidak semua amal yang berdiri atas nama Islam adalah termasuk
dalam jihad f1 sabilillah yang boleh dibiaya dari saham f7 sabillah. Ini
kerana menurutnya, sesuatu perbuatan itu akan berbeza mengikut keadaan
pada suatu tempat dan masa. Pada suatu keadaan, perbuatan tersebut dapat
dikira sebagai jihad fi sabilillah tetapi pada suatu masa, tempat dan
keadaan yang lain pula, ia tidak termasuk dalam ruang lingkup jihad f7
sabdillah.”> Konsep ini dapat difahami dengan lebih jelas melalui
beberapa contoh yang telah dikemukakannya:

a. Mendirikan sekolah pada suatu keadaan yang biasa merupakan suatu
amal yang baik tetapi tidak dikira sebagai jihad. Namun, mendirikan
sekolah dalam keadaan negara mempunyai masalah pendidikan, pusat-
pusat pengajian dikuasai oleh kapitalis, komunis, atheis atau pihak

1bid,. h. 133.
SUbid,. h. 144.
321bid,. h. 139-140.
3Ibid,. h. 135.

sekular adalah antara jihad yang besar untuk dilaksana untuk
menyampaikan ajaran Islam dan mengukuhkan akidah umat Islam
daripada pengaruh-pengaruh tersebut.>*

b. Mendirikan perpustakaan Islam bagi menolak perpustakaan yang
bahan-bahannya merosakkan fikiran dan akidah umat Islam adalah
suatu amal jihad.”

c. Usaha mendirikan hospital Islam bagi merawat umat Islam agar mereka
terselamat dari pengaruh dan penyesatan akidah oleh golongan
penentang Islam di hospital yang dibangunkan oleh mereka juga
termasuk dalam ruang lingkup jihad.™

d. Tidak semua peperangan termasuk dalam sabilillah. Sesuatu
peperangan dikira sebagai sabilillah apabila tujuannya hanya untuk
membela Islam dan meninggikan kalimahNya serta mempertahankan
negara Islam. Peperangan yang tidak memiliki tujuan tersebut
walaupun disertai oleh orang Islam atau berlaku di negara Islam
tidaklah dikira sebagai peperangan pada jalan Allah. Sebaliknya hanya
menjadi peperangan berbentuk duniawi dan adat yang tidak boleh
diberikan bahagian zakat kerana beranggapan peperangan itu termasuk
dalam sabilillah.”” Dalam hal ini beliau berhujah dengan hadis Nabi
S.A.W:

Sesiapa yang berperang kerana menjadikan kalimah Allah
sebagai kalimah yang paling tinggi, maka dialah yang
berperang pada jalan Allah.”®

KESIMPULAN

Meneliti pandangan Yisuf al-Qaradawi ini, di dapati beliau telah
mentafsirkan f7 sabilillah sebagai jihad sepertimana makna yang telah
diberikan oleh jumhir ‘ulama’. Namun dalam perkara ini, beliau telah
cenderung untuk memperluaskan makna jihad yang disepakati oleh
Jjumhir ‘ulama’ sebagai jihad peperangan kepada jihad dan perjuangan

*Ibid.

>Ibid.

> Ibid.

> Ibid,. h. 138-139.

¥ Abii ‘Abd Allah Muhammad b. Isma’il al-Bukhari (1403 H), op.cit., Kitab Fard
al-Khumus, Bab Man Qatala li al-Maghnam Hal Yanqus min Ajrih, no. h. 3126, h. 395,
Muslim b. al-Hajjaj al-Qushayri (1991), op.cit., Kitab al-Imarah, Bab man Qatala li
takin Kalimah Allah hiya al-‘Ulya Fahuwa f1 Sabilillah, no. h. 1904, h. 1512.

Islam yang lebih luas melibatkan pelbagai kaedah dan lapangan jihad bagi
disesuaikan dengan kehendak zaman.

Walaupun konsep f7 sablillah yang digagaskan Yisuf al-Qaradawi
ini merupakan suatu perluasan terhadap maksud f7 sabilillah, namun
perluasan ini tetap dalam lingkungan menerima pakai pandangan jumhar
‘ulama’ kerana perluasan tersebut masih mengekalkan ‘illah jihad
peperangan yang disepakati oleh jumhar iaitu bagi membela, meninggi
dan mempertahankan Islam. Cuma, disini berlaku sedikit perbezaaan dari
aspek kaedah yang dilaksana di mana jihad pada zaman ini dilakukan
melalui pelbagai kaedah seperti kaedah lisan, tulisan, pendidikan dan
sebagainya bertujuan mempertahankan Islam di zaman ini.

Justeru, melalui konsep f7 sabiillah yang dikemukakan oleh Yiisuf
al-Qaradawi ini, terdapat pelbagai usaha dan amal yang boleh dikira
termasuk dalam jihad fi sabilillah di zaman ini dan boleh dibiaya dari
harta zakat selagi mana ianya menepati syarat dan kriteria yang telah
ditetapkan bagi tujuan mempertahankan Islam dan memelihara akidah
umatnya pada zaman penuh cabaran ini.

